
Inatsisartut aalajangiiffigisassaattut siunnersuutigineqarpoq, Naalakkersuisut 

peqquneqassasut danskit inatsisit attortinneranut ministerianut attaveqassasut 

Kalaallit Nunaanni Eqqartuussiveqarneq pillugu inatsip allanngortinneqarnissaa 

pillugu. 

Allannguut periarfissaqartitsilissaaq hashimik pinerluttoqarsimatillugu aamma 

allatigut peqqarniitsumik pinerluttoqarsimatillugu, politiit ilisimannittunik 

illersuinissannut, taamaaliornikkut unnerluussamut taassumallu illersuisuanut 

ilisimannittup aqqanik kalerriussinngissinnaallutik. 

(Inatsisartunut ilaasortaq Steen Lynge, Atassut) 

 

Inatsisartunut ilaasortaq Steen Lynge Atassut, siunnersuutaa Inuit Ataqatigiit 

isumaqatigaarput 

Ikiaroornartumik atornerluinermi, tuniniaasarnerninilu periarfissat tamaasa atorlugit 

akiuiniartariaqarpugut. 

Ullumikkut tuniniaasartut,  isiginnaginnarneqartarput innutaasunik  ilisimaneqaraluarlutik. 

Tassunga peqqutaavortaaq inuit oqaatiginninnissaminnut qunusarneri, paasineqarunik qanoq 

pinernissartik ernumagalugu. 

Inuit akiuiniarnermik suleqataarusuttut ersissuteqaratik oqaatiginnissinnaasariaqarput,  

taamaammat  Naalakkersuisut  Qalunaat nunaani  dasnket inatsisit atortsinneranut 

ministerimut saaffiginnissaa pisariaqartutut isigaarput, Nunatsinni Eqqartuussiveqarneq pillugu 

Inatsit allanngortinnissa anguniarlugu. 

Inatsisit atuutinnissaanut ataatsimiititaliamut aappassaaneerneqannginnermini 

suliarineartussanngorlugu innersuupparput. 

Inatsisartunut ilaasortaq Steen Lynge qutsavigaarput, siunnerssuteqarmat marlussunnik UPA 

2015 imm. 110 imassaraluanik immeeqataalluni. 

Tanna ima qulequtaqarpoq: 

“Naalakkersuisut ikiaroornartunik Kalaallit Nunaannut eqqussuinermik akiuiniar-nerup 

nakussassarneqarsinnaanera pillugu kingusinnerpaamik UKA2016-imi nassuiaammik 

saqqummiussinissaannik pisussaaffilerneqarnissaannik Inatsisartuni aalajangiiffigisassatut 

siunnersuut. Tassani allaaserineqassaaq ikiaroornartunik eqqussuinermik akiuineq qanoq 

nakussassarneqarsinnaanersoq, tassani ilanngul-lugu tamanna pillugu qallunaat 

naalakkersuisuinik isumaqatiginninniarneq. Nas-suiaammi aallaaserineqassaaq suliniutit 



 
qanorpiaq ittut atorlugit Kalaallit Nunaannut avataaniit tikittunik, pisattanik nassiussanillu 

nakkutilliineq pitsaa-nerulersinneqarsinnaanersoq, tamatumalu aningaasaqarnermut 

inuiaqatigiinnullu sunniutai suussanersut. 

(Inatsisartuni ilaasortaq Agathe Fontain, Inuit Ataqatigiit)” 

Naalakkersuisullu nalunaarusiornerarput Nuna tamakkerlugu Ikiaroornartumut akiuiniarneq 

ilanngussaminnut. Nalunaarusiaaneragaat  titarnertaat  70-nik imaqarpoq, qupperneq ataaseq. 

Tassa Naalakkersuisut taamak suliaminnut pimoorussitigaat.  

Siunnersuuteqarsimasutut pakatseqaanga, taamak suusupaginnittigalutik 

saqqummiussisimammata. Ajornartorsiutip qanoq annertitiginera ilimagaluarnerpaat ? 

Akissaanga Naamik ilisimasimanngilaat.  

 

 


